
Saksnr Utval Type Dato 

036/20 
 

Formannskapet PS 04.06.2020 

 
Godkjenning av møteinnkalling og sakliste 
 
 

Saksutgreiing: 
 
 
 

Forslag til vedtak: 
 Møteinnkalling og sakliste vert godkjent. 
 
 

Formannskapet - 036/20 
 

F - behandling: 
 
 

F - vedtak: 
Møteinnkalling og sakliste vert godkjent. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-033 
 

20/211 

   

 

Saksnr Utval Type Dato 

037/20 
 

Formannskapet PS 04.06.2020 

 
Godkjenning av møtebok 
 
 
Vedlegg: 
Protokoll - Formannskapet - 16.04.2020 
 

Saksutgreiing: 
 
 
 

Forslag til vedtak: 
Møtebok frå sist møte vert godkjent. 
 
 

Formannskapet - 037/20 
 

F - behandling: 
 
 

F - vedtak: 
Møtebok frå sist møte vert godkjent. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-033 
 

20/211 

   

 

Saksnr Utval Type Dato 

038/20 
 

Formannskapet PS 04.06.2020 

 
Referatsaker 
 
 

Underliggjande saker: 
038/20.1. Arbeid med nasjonal alkoholstrategi 2020-2025 - Invitasjon til å gi innspill 
 
 
038/20.2. Forslag til endringar i plan og bygningslova 
 
 
038/20.3. Høring - Endringer i forskrift om betaling frå pasienter 
 
 
038/20.4. Høring - notat vedkomande prioritering i samband med covid-19 - sjukehiem og 
heimebaserte tenester 
 
 
038/20.5. Høyring - endring av myndigheit etter oreigningslova § 15 
 
 
038/20.6. Høyring – Kunnskapsdepartementet 
 
 
038/20.7. Høyring - Samanslåing av frikort eigenandelstak 1 og 2 
 
 
038/20.8. Kjøpekontrakt Fedje kommune - Kjell Samnøy 
 
 
038/20.9. Persontransportløysingar til innbyggjarar og næringsliv som vert råka av stengde vegar, 
høyringsnotat 
 
 
038/20.10. Til kommunane i Helse Vest -området - Innspel  til regional plan for TSB 2021–2025 
 
 
038/20.11. Høyring om nedsetting av inndrivingskostnader 
 
 
038/20.12. Høring om endringer om klage på vurdering 
 
 



 
 

038/20.13. Høyring av Autisme- og Tourettesutvalgets innstilling NOU 2020: 1 - Tjenester til personer 
med autismespekterforstyrrelser og til personer med Tourettes syndrom 
 
 
038/20.14. Høyring - Endring i trygderefusjonsforskrifta 
 
 
038/20.15. Utviklingsplan for Vestland 2020-2024 - Høyring og offentleg ettersyn 
 
 

Saksutgreiing: 
 
 
 

Forslag til vedtak: 
Referatsaker vert tekne til orientering. 
 
 

Formannskapet - 038/20 
 

F - behandling: 
 
 

F - vedtak: 
Referatsaker vert tekne til orientering. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-033 
 

20/211 

   

 

Saksnr Utval Type Dato 

039/20 
 

Formannskapet PS 04.06.2020 

 
Delegerte saker 
 
 

Underliggjande saker: 
013/20. Intensjonsavtale mellom Modalen kommune, kommuneoverlege i Modalen og Fedje 
kommune 
Fedje kommune inngår ein trepartsavtale med Modalen kommune og kommuneoverlege i Modalen. 
Avtalen gjeld fram til april 2021, med gjensidig oppseiingstid på tre månedar. 

 
014/20. Avtale mellom Fedje kommune og Land og strand eigedom AS 
Fedje kommune inngår ein avtale med Land og strand eigedom AS som gjeld til april 2021. 

 

Saksutgreiing: 
 
 
 

Forslag til vedtak: 
Delegerte saker vert tekne til orientering. 
 
 

Formannskapet - 039/20 
 

F - behandling: 
 
 

F - vedtak: 
Delegerte saker vert tekne til orientering. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-033 
 

20/211 

   

 

Saksnr Utval Type Dato 

040/20 
 

Formannskapet PS 04.06.2020 

 
Delegerte saker teknikk og miljø 
 
 

Underliggjande saker: 
010/20. Vedtak om pålegg om riving. Vedtak om tvangsmulkt. 
Fedje kommune gjev pålegg om at silobygget på gnr. 170, bnr. 11, skal vera rive innan 31. august 
2020 dersom det ikkje vert sett i stand. Dersom silobygget ikkje er rive 31. august 2020 eller sett i 
stand innan same dato, gjer Fedje kommune vedtak om tvangsmulkt på 500 kr pr kalenderdag frå 
31. august 2020 til silobygget er rive. Lovheimel : § 31-5 (riving) og § 32-5 (tvangsmulkt).  
 

Grunngjeving for vedtak : Silobygget slik det står i dag, er skjemmande. Det kan og vera farleg for 
personar pga lause plater. 

 
011/20. Løyve til deling av gnr. 168, bnr. 172. 
I medhald av delegeringsreglement for Fedje kommune, sist revidert i k-sak 082/16, og plan- og 
bygningslova § 20-1 punkt m, § 21-4 og § 26-1 gjer teknisk sjef følgjande vedtak : 

 

Kiersti Milsem får løyve til å frådela ein parsell frå gnr. 168, bnr. 172 i samsvar med delingsplan datert 
27. mars 2020. Frådelt areal er på 280 m2 og er tilleggsareal til gnr. 168, bnr. 90, 192. 

 

Då frådelt areal skal vera tilleggsareal til bnr. 168, bnr. 90, 192, vil Fedje kommune krevja 
samanslåing av frådelt areal, bnr. 90 og bnr.192, når frådelt parsell har fått same eigar som bnr. 90 
og bnr. 192. Lovheimel : § 21-4, 6. ledd, i plan- og bygningslova. 

 

Løyvet gjeld i 3 år. Oppmålingsforretning må rekvirerast før løyvet går ut. 

 

Saksutgreiing: 
 
 
 

Forslag til vedtak: 
Delegerte saker vert tekne til orientering. 



 
 

 
 

Formannskapet - 040/20 
 

F - behandling: 
 
 

F - vedtak: 
Delegerte saker vert tekne til orientering. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Bjarte Villanger FE-240 
 

20/260 

   

 

Saksnr Utval Type Dato 

 
 

Kommunestyret PS  

041/20 
 

Formannskapet PS 04.06.2020 

 
Tertialrapport,  januar - april 2020 
 
 
Vedlegg: 
Tertialrapport 
 

Saksutgreiing: 
Bakgrunn 
Likeins som i 2019 ynskjer rådmannen å informere om den økonomiske stoda i Fedje kommune to 
gongar i året. Skilnaden frå 2019 er at det i 2020 vert kalla «tertialrapport» og ikkje 
«perioderapport». Desse rapportane vil gje både politikarar og administrasjon høve til å følgja med 
på korleis rekneskapen utviklar seg sett opp mot budsjettet gjennom året. Dei budsjettansvarlege får 
også høve til å forklara dei einskilde budsjettavvika. 

Vurdering 
Vedlagt følger tabellar som syner den økonomiske situasjonen vist ned til tenestenivå. Fyrste tabell 
syner økonomien på ansvarsnivå med løn fråtrekt refusjonar som eige rad. I kolonna for prognose er 
det set inn farge for korleis den budsjettavnsvarlege vurderar ansvaret vil ende opp ved årsslutt 
2020.  

 

Folkehelse – ikkje relevant 
Miljø – ikkje relevant 
Økonomi – greidd ut i saka 

Konklusjon 
Etter årets fyrste tertial kan ein ikkje konkludera noko sikkert om korleis året endar til sist. Me må 
også ta den spesielle situasjonen som er i desse dagar. Kva økonomisk følge koronautbrotet til slutt 
vil få for Fedje kommune vil me først vete noko om mot slutten av 2020. Likevel har me fått oversyn 
over nokre tenester som må følgjast opp ekstra nøye resten av året.  



 
 

 

 
 

Forslag til vedtak: 
Kommunestyret tek første tertialrapport 2020 til vitande. 

 
 

Formannskapet - 041/20 
 

F - behandling: 
 
 

F - vedtak: 
Kommunestyret tek første tertialrapport 2020 til vitande. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Bjarte Villanger FE-153 
 

20/255 

   

 

Saksnr Utval Type Dato 

042/20 
 

Formannskapet PS 04.06.2020 

 
 

Kommunestyret PS  

 
Budsjettrullering 1. teritial 2020 
 
 

Saksutgreiing: 
Bakgrunn 
Regulering av budsjettet i samband med 1. tertialrapport 2020 

Vurdering 
Det er to endringar som følgje av feil i gjort i prosessen for budsjett 2020. 
1. Det er ikkje budsjettert med inntekter for elevbetaling og dirigentteneste i 2020 for  
teneste 3830 Musikk- og kulturskular. Dette utgjer til saman 70 000 kroner. 
2. IKT-investeringar 2020 er budsjettert med 200 000 kroner. Frå og med 2020 vil alle investeringar 
gjerast av IKT Nordhordland. Midlane vert flytta frå investering til drift j.f. 005/20. 

Folkehelse – ikkje relevant 
 
Miljø – ikkje relevant 
 
Økonomi – Netto svekkjer desse endringane driftsbudsjettet med 130 000 kroner, samstundes som 
finansieringsbehovet for investeringar vert redusert med 200 000 kroner. Dette vert kompensert 
med reduksjon av overføring frå drift til investering og reduksjon i bruk av ubundne fond. 

 

 

 

 

 

 

 

 



 
 

 

Konklusjon 

 

 

 
 

Forslag til vedtak: 
Budsjett 2020 vert endra i samsvar med saksutgreiinga. 

 
 

Formannskapet - 042/20 
 

F - behandling: 
 
 

F - vedtak: 
Budsjett 2020 vert endra i samsvar med saksutgreiinga. 

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Gjermund Hagesæter  
 

20/258 

   

 

Saksnr Utval Type Dato 

043/20 
 

Formannskapet PS 04.06.2020 

 
 

Kommunestyret PS  

 
Sal og utvikling av Uthaugsundet 
 
 
Vedlegg: 
KjøpekontraktTomtFedjeSentrum 
Planmøte 01-20   referat (003) 
Del av gnr 169 bnr 129 _ 
Referat frå møte om opsjonsavtale Uthaugsundet 050716 (L)(56265) 
 

Saksutgreiing: 
Bakgrunn 
Ei av dei viktigaste utfordringane Fedje kommune står overfor er å skape vekst og utvikling. Då er det 
viktig at dei områda som kan leggje grunnlaget for dette vert utvikla og tatt i bruk. Uthaugsundet er 
eit område som har eit betydeleg uutnytta potensiale der det har skjedd lite dei siste åra. I 
kommunebudsjettet for 2020 ligg det inne kr 500 000,- som er øyremerka tømmestasjon for bubilar 
og tilrettelegging for oppstilling av fleire bubilar. Når det gjeld tømmestasjon er dette noko 
kommunen er pålagt, medan utvikling av området til å kunne ta imot fleire bubilar ikkje er ei pålagt 
kommunal oppgave. 

Det har tidlegare vore planar for Uthaugsundet som av ulike årsaker er blitt stansa. 8. februar 2006 
uttalte dåverande ordførar, Erling Walderhaug, til avisa Nordhordland at han frykta «Uthaugsundet 
blir liggjande som ei stor steinrøys i mange år framover.» Etter den tid er det foretatt ein del 
utfyllingsarbeid og Bukser og Berging AS fekk sett opp sitt administrasjonsbygg der i 2008. Fedje 
Utbyggingsselskap AS fekk opsjon på å kjøpa ubebygd parsell av Uthaugsundet etter vedtak i 
kommunestyre 20/2-07. Seinare er denne opsjonsavtalen blitt stadfesta, seinast i møte 5. juli 2016 
der Ordførar Stian Herøy, rådmann Vidar Bråthen og samfunnsutviklar Even Vaular deltok på vegne 
av Fedje kommune. Kjell Samnøy deltok på vegne av Fedje utbyggingsselskap AS. Det vart på dette 
møte uttrykt ei positiv haldning til at Fedje Utbyggingsselskap AS fekk jobba vidare med sine planar 
og det vart skissert eit førebels mål om ein ferdig reguleringsplan burde vera på plass innan 2017. 
Prisen på tomten vart ein samde om skulle stå i høve til gjeldande kvdratmeterpris (kr 30,- pr kvm) 
pluss strandlinetillegg. Referat er vedlagt. 

27/4-20 vart det halde eit nytt møte mellom Fedje Utbyggingsselskap AS og Fedje kommune. 
Følgjande deltok på dette møtet: Ordførar Stian Herøy, rådmann Gjermund Hagesæter, teknisk sjef 
Øyvind Tolleshaug og Fedje Utbyggingsselskap AS v/ Kjell Samnøy. På dette møtet gav Kjell Samnøy 
uttrykk for at det var krevjande å få med seg investorar til å utvikle dette området så lenge han ikkje 
var heimelshavar. Det var også vanskeleg å få finansiering gjennom bank med tryggleik i 
opsjonsavtale. Banken vil ha pant i eigedom. Han uttrykte derfor eit ønskje om å få kjøpa 
eigedommen, eventuelt kombinert med at Fedje kommune sikra seg ein tilbakekjøpsrett som trer i 



 
 

kraft under gitte vilkår.  

Under forutsetnad at Fedje Utbyggingsselskap AS får kjøpa tomta vart følgjande  framdrift skissert:  

1. Starte opp så snart som mogeleg med diverse arbeid, for eiga rekning, som ikkje er 
avhengig av reguleringsplan. Eksempel på slikt arbeid er planering av oppstillingsplass for 
bubilar,  muring av fyllingskant og flytebrygge.  

2. Samstundes med dette starta opp arbeidet med å utarbeide ny privat reguleringsplan som 
kan vere klar til godkjenning årskiftet 2021/22 

Ved å selja dette arealet m/ tilbakekjøpsrett vil ein leggje til rette for at området vert utvikla og skape 
aktivitet. Fedje kommune vil framleis ha eit ansvar for å finansiera og byggja tømmestasjon men 
slepp då unna finansiering for utbygjing av oppstillingsplassar for bubil.  

 

Vurdering 
Det finst ikkje noko fasitsvar på kva som er det riktige å gjera med Uthaugsundet, men det å ikkje 
gjera noko er etter rådmannen si vurdering ei dårleg løysing. Fedje kommune inngjekk  2007 ein 
intensjonsavtale med Fedje Utbyggingsselskap AS om å kjøpa området. I dei siste møtene er det ikkje 
sett noko dato for når denne intensjonsavtalen / opsjonen opphøyrer og det gjer det krevjande å 
tilby tomten til andre aktørar. Jfr her møte 5. juli 2016. 

Dette er bakgrunnen for at rådmannen tilrår at tomta vert seld til Fedje Utbyggingsselskap AS m/ 
tilbakekjøpsrett. Tilbakekjøpsretten vil gje kjøpar ein ekstra motivasjon til å ha ein god framdrift i sine 
investeringar, men sidan det allereie er investert mykje kan det bli krevande økonomisk for Fedje 
kommune å nytta denne tilbakekjøpsrettet sjølv om vilkåra er til stades. Fedje kommune har ikkje 
gjort noko sjølvstendig vurdering av kor mykje som er investert i denne parsellen til no, men det vert 
frå Fedje Utbyggingsselskap AS hevda at det er brukt ca kr 1,7 mill eks mva.  

Når det gjeld kjøpesum er det gitt føringar for det i tidlegare møte. I møte 5. juli 2016 blei prisen her 
sett til «gjeldande kvdratmeterpris (kr 30,- pr kvm) pluss strandlinetillegg».  

For at prisen skal spegla gjeldande prisnivå i Fedje kommune kan ein ta utgangspunkt i ei tidlegare 
oreigningssak frå 2014 der Fedje kommune oreigna areal i Torvhaugane til bustadfelt med areal i sjø 
til flytebrygge. Reguleringsplanen som var grunnlag for oreigninga, opna for ei flytebrygge med 18 
plassar. 

Lagmannsretten sette vederlaget til  30 kr pr m2 pluss 10.000,- kr pr båtplass. 
 
Etter kommuneplanen er det muleg å legga ut ei flytebrygge med lengde lik 22 meter i 
Uthaugsundet. Dette gjev 7 plassar på kvar side av brygga, totalt 14 plassar. 
 
Med oreigninga i Torvhaugane som grunnlag, vert prisen av sal av gnr. 169, bnr. 129 lik : 

 
6925 m2 x 30 kr pr m2 + 140.000,- kr = 347.870 kr 

 
Når det gjeld tilbakekjøpsrett bør den tre i kraft dersom kjøpar ikkje investerer for ein fastsett sum 
innan ei gitt tid. Rådmannen foreslår at denne summen vert sett til minst kr 2 000 000,- (-
tomillionkroner-) innan 36 månader etter at kontrakta er underteikna. Det er berre investeringar 
etter underteikning av kontrakta som skal reknast inn i dette beløpet.  



 
 

Dersom vilkåra for tilbakekjøp er innfridd og Fedje kommune vel å nytta seg av denne retten skal 
tilbakekjøpsprisen, i tillegg til det kjøpar har betalt til seljar etter denne kontrakt, også omfatta det 
seljar har investert i og på eigedommen både før og etter at denne kontrakt vart underteikna. Det 
skal ikkje reknast renter på dette beløpet.  
 
Planen til Fedje Utbyggingsselskap AS er altså å starta opp med diverse arbeid som ikkje treng 
reguleringsplan og samstundes laga privat reguleringsplan for området som skal godkjennast av 
Fedje kommunestyre. Det er viktig at denne reguleringsplanen vert gjennomført i ein open og god 
prosess der alle partar får sei si meining.    

Folkehelse: Ikkje relevant 
Miljø: Ikkje relevant 
Økonomi: Vil tilføra Fedje kommne både salsinntekter og reduserte investeringar. 

Konklusjon 
Ubebygd parsell av uthaugsundet vert seldt m/ tilbakekjøpsrett til Fedje Utbyggingsselskap AS for kr 
30,- pr kvm pluss kr 140 000,- for dei 14 båtplassane som gjeldande kommuneplan tillet. Dette er i 
samsvar med gjeldande prisleie i Fedje kommune.  

 
 

Forslag til vedtak: 
Fedje kommune sel ubebygd parsell av gnr. 169, bnr. 129 (Uthaugsundet)  

 
 

Formannskapet - 043/20 
 

F - behandling: 
Forslag til tillegg - vidaresal, foreslått av Stian Herøy, Høgre 
Nytt punkt 8: Om Fedje utviklingsselskap sel område innan 3 år har Fedje kommune krav på 50% av 
eit eventuelt overskot. 

 
Forslag til endring -  avtalens punkt 2, foreslått av Stian Herøy, Høgre 
Endring i punkt 2: Kvadratmeterprisen er kroner 50. 

 
Endringsforslag til vedtak, foreslått av Kamilla Bjerkholt Karlsen, Arbeiderpartiet 
Fedje kommune sel ubebygd parsell av gnr. 169, bnr. 129 (Uthaugsundet) når det er fremlagt ein 
privat reguleringsplan for området. 
 
Kamilla Karlsen bad om å få sin habilitet vurdert sidan hennar svigerfar eig naboeigedommen, og 
utbygging av området har vore oppe som omdiskutert sak i 2007. Ho gjekk ut av møtet, og vara 
Gidske Borge kom inn i staden for Karlsen. Formannskapen vurderte ikkje Karlsen som ugild, og ho 
kom tilbake i møtet for å behandle saka. Samrøystes vedteke. 
 
Det vart først røysta over rådmannen sitt framlegg opp mot Ap sitt endringsframlegg. 
Rådmannen sitt framlegg vart vedteke med 3 mot 2 røyster. Hans Erik Waage og Kamilla Karlsen 
røysta for sitt alternative framlegg. 
 



 
 

Det vart så røysta over framlegg frå Stian Herøy (H) om endring i punkt 2 av avtalen. Forslaget falt 
med 4 mot 1 røyst. Stian Herøy røysta for sitt alternative framlegg. 
 
Det vart så røysta over tilleggsframlegg frå Stian Herøy (H) punkt 8 i avtalen. Forslaget vart 
samrøystes vedteke. 
 

F - vedtak: 
Fedje kommune sel ubebygd parsell av gnr. 169, bnr. 129 (Uthaugsundet).  
Vedteke med 3 mot 2 røyster. Hans Erik Waage og Kamilla Karlsen røysta for sitt alternative framlegg. 

Nytt punkt 8: Om Fedje utviklingsselskap sel område innan 3 år har Fedje kommune krav på 50% av 
eit eventuelt overskot. 
Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Kristin Handeland FE-146, FA-F61, FA-U63 
 

20/32 

   

 

Saksnr Utval Type Dato 

044/20 
 

Formannskapet PS 04.06.2020 

 
 

Kommunestyret PS  

007/20 
 

Eldrerådet PS 10.06.2020 

013/20 
 

Ungdomsrådet PS 08.06.2020 

 
Alkoholpolitisk plan for Fedje kommune 2020 - 2024 
Rusplan. Ruspolitisk handlingsplan. Forsrkift om sals-, skjenke- og opningstider. 
 
Vedlegg: 
Høyring , rullering av Rusplan alkoholpolitiske retningsliner.  Oppdaterte retningslinjer for 
einskildhøve/ambulerande skjenkeløyve 
Framlegg til alkoholpolitisk plan for Fedje kommune 2020-2024. Forskrift om sals-, skjenke- og 
opningstider. 
 

Saksutgreiing: 
Bakgrunn  

Alkoholpolitisk plan skal verte revidert kvart fjerde år (alkohollova § 1-6 4.avsnitt). Det vart lagt fram 
sak til politisk handsaming den 06.02.20 (F-sak 11/20) der politikarane skulle ta stilling til kva prosess 
dei ønskte for revisjonen av planen. I 2016, då planen vart revidert sist, vart det sett ned ei 
arbeidsgruppe som reviderte planen før den vart sendt på høyring og til handsaming. Rådmannen la i 
innstillinga i F-sak 11/20 fram to alternativ til vidare handsaming med rullering av alkoholpolitisk 
plan: Prosess A og prosess B. 
  

“A: Formannskapet sett ned ei arbeidsgruppe med 3 kommunestyremedlemmar til å jobbe med 
planen i perioden 07.02-01.04. Det vert vald leiar og gjort vedtak om møtegodtgjersle. 
- Arbeidsgruppa møter 1-2 gonger, med sekretær frå administrasjonen. 
- Planutkast på høyring til faginstansar 
-Om- og innarbeiding av innspel. 
-Politisk handsaming av planutkast i F og K 

B: - Administrasjonen for edruskapsvern reviderer noverande alkoholpolitiske handlingsplan 
- Saka vert sendt på høyring til faginstansar 
- Revidert planutkast med høyringssvar vert sendt til handsaming først i UNG og ELD, så i F og K» 

Formannskapet vedtok samrøystes alternativ B.  

Planen vart 15.05.20 sendt på høyring til helse- og omsorgsjef, kommuneoverlege, helsesjukepleiar, 
psykisk helse og til Fedje Maritime Næringsråd med høyringsfrist 25.05.20 kl. 1200. Den 25.05.2020 



 
 

hadde det ikkje kome inn merknader til alkoholpolitisk plan.  

Vurdering 

Då alkoholpolitisk plan vart rullert sist i 2016 vart det gjort ein del endringar i planen. Då 
formannskapen vedtok administrativ rullering av planen for 2020-2024 betyr det at dei i 
utgangspunktet ikkje ynskjer store endringar i planens innhald. Formannskap og kommunestyre kan 
sjølvsagt foreslå endringar når dei har planen til handsaming. Ut frå at det ikkje er kome signal frå 
formannskapen om at dei ynskjer endre på innhalde i planen, er det naturleg for administrajonen at 
ein ikkje gjer endringar i planens innhald på det som omhandlar talet på løyver eller på sals- og 
skjenketid.  

I del II  Forskrift om sals-, skjenke- og opningstider i Fedje kommune  står det heilt til sist i avsnittet 
om alminnelege skjenkebestemmelser “ Skjenkestadane skal ha fast meny eller a la carte meny” 
Dette kravet kom inn i planen den gongen det berre var faste skjenkeløyve i kommunen. Seinare er 
det  oppretta ambulerande løyve og løyve for enkelthøve. Me krev i dag fast meny eller à la carte 
meny på alle faste løyve. Det gjer me ikkje på ambulerande løyve eller på løyve for enkelthøve, sjølv 
om det slik det ligg i planen kan tolkast som at ein skulle gjort krav om dette på alle løyve.  

Ein  skjenkestad er der det vert skjenka alkohol. Slik det ligg i planen i dag kan det lesast som  at ein 
og skal krevja fast meny når ambulerande løyve eller løyve for enkelthøve vert nytta. Det er ofte, 
men langt frå alltid mogleg å få kjøpa mat på arrangement der ein nyttar enkeltløyve eller 
ambulerande løyve. Det vert ofte servert mat der ein nyttar desse løyva, men à la carte meny kan ein 
vel ikkje kalla noko av desse, heller ikkje fast meny.  

Slik det ligg i planen i dag betyr det at skulle til dømes Feddie Distillery AS søkja om fast skjenkeløyve 
vert det stilt krav om fast meny eller à la carte meny til dei og.  

Me må fylgja alkohollova, alkoholforskrifta, alkoholpolitisk plan og andre lokale vedtak knytt til sals- 
og skjenkeløyve når det vert laga innstillingar til sals- og skjenkeløyve, og sjølvsagt når rådmannen 
gjer delegerte vedtak om ambulerande løyve eller løyve for enkelthøve. Dersom ein legg til grunn at 
ein skjenkestad er der det vert skjenka alkohol, treng rådmannen ei presisering på korleis ein skal 
handsama kravet om at skjenkestadane skal ha fast meny eller à la carte meny, slik at delegerte 
vedtak er i samsvar med det kommunestyret har vedteke  i alkoholpolitisk plan. Ein skal vera 
merksam på at vedtek me ulike krav for ulike løyve, kan det føra med seg at me stiller mindre krav til 
dei som nyttar seg av ambulerande løyve eller løyve for enkelthøve enn me gjer til dei som har faste 
løyve.  

A. Faste løyve skal ha meny eller à la carte meny. Det er krav om at ambulerande løyve og 
løyve ved enkelthøve må servera mat eller ha tilbod om sal av mat. 

B. Det er krav om fast meny eller a la carte meny  knytt til alle skjenkeløyve, anten det er faste 
løyve, ambulerane løyve eller løyve ved enkelthøve.  

C. Faste løyve skal ha krav om fast meny eller à la carte meny. Bedrifter som driv med 
produksjon av alkohol og søkjer skjenkeløyve er friteke for kravet om meny eller à la carte 
meny. Det er ikkje krav til fast meny eller à la carte meny når ein nyttar ambulerande løyve 
eller løyve ved enkelthøve.  



 
 

 

D. Kommunestyret fjernar kravet om fast meny eller à la carte meny for skjenkestadane, 
uavhengig av kva løyve det er.  

Rådmannen rår til at ein vedtek forslag D)  og at «skjenkestadane skal ha fast meny eller a la carte 
meny» går ut, for å sikre likebehandling av løyve og at det er mogleg å få skjenkeløyve utan å servere 
mat. Setninga er difor teke ut av framlegget til alkoholpolitisk plan. Det vil uansett vere eit nasjonalt 
krav om at ein må ha serveringsløyve for å få fast skjenkeløyve.  

I  vedtaket frå formannskapet står det at planen skal til handsaming i Eldreråd og Ungdomsråd før 
den skal til handsaming i formannskapet og kommunestyret. Saka har ikkje vore til handsaming i 
Ungdomsråd og Eldreråd til no. Planen skal verta handsama i Ungdomsråd og Eldreråd før den vert 
handsama i kommunestyret 11.06. 2020.  

 
Folkehelse – alkoholpolitikken i kommunen kan ha stor og direkte innverknad på folkehelsa. 
Miljø – ikkje aktuelt  
Økonomi – aktuelt for innteningsevna til lokale bedrifter, men ikkje noko å seie for Fedje kommune. 
 
Konklusjon  
Rådmannen føreslår å ta ut setninga “skjenkestadane skal ha fast  meny eller a la carte meny” frå 
planen. Me tilrår at alkoholpolitisk plan vert vedteke slik den no ligg føre.  

 
 

Forslag til vedtak: 
Kommunestyret vedtek alkoholpolitisk plan for Fedje kommune 2020 – 2024 slik den ligg føre. 

 
 

Formannskapet - 044/20 
 

F - behandling: 
Endring i del 2. forskrift om sals - , skjenke – og opningstider i Fedje kommune., foreslått av Stian 
Herøy, Høgre 
2. Alminnelege skjenkebestemmelser 
Skjenketida for all alkoholhaldig drikk med lågare alkoholinnhald enn 22 volumprosent 
( gr I og II) er alle dagar frå kl. 0800 til kl. 0200 – med følgjande unnatak: 
• Søn- og helligdagar startar skjenking frå kl. 1200. 
• For alkohol i gr III er skjenking alle dagar kl 1300- kl 02.00 
Utviding av einskildløyve, ambulerande og faste løyve, delegeres til rådmannen. 

 
Tilleggsframlegg, foreslått av Kamilla Bjerkholt Karlsen, Arbeiderpartiet 
Tillegg til del 2: Forskrift om sals - , skjenke-  og opningstider i Fedje kommune punkt 2. 

Faste løyve skal ha krav om fast meny eller à la carte meny. Bedrifter som driv med produksjon av 



 
 

alkohol og søkjer skjenkeløyve er friteke for kravet om meny eller à la carte meny. Det er ikkje krav til 
fast meny eller à la carte meny når ein nyttar ambulerande løyve eller løyve ved enkelthøve.  

 
 
 

F - vedtak: 
Kommunestyret vedtek alkoholpolitisk plan for Fedje kommune 2020 – 2024 slik den ligg føre med 
følgjande endringar: 
2. Alminnelege skjenkebestemmelser 
 
Skjenketida for all alkoholhaldig drikk med lågare alkoholinnhald enn 22 volumprosent 
( gr I og II) er alle dagar frå kl. 0800 til kl. 0200 – med følgjande unnatak: 
• Søn- og helligdagar startar skjenking frå kl. 1200. 
• For alkohol i gr III er skjenking alle dagar kl 1300- kl 02.00 
Utviding av einskildløyve, ambulerande og faste løyve, delegeres til rådmannen. 
 
Faste løyve skal ha krav om fast meny eller à la carte meny. Bedrifter som driv med produksjon av 
alkohol og søkjer skjenkeløyve er friteke for kravet om meny eller à la carte meny. Det er ikkje krav til 
fast meny eller à la carte meny når ein nyttar ambulerande løyve eller løyve ved enkelthøve.  

Samrøystes vedteke. 

Kommunestyret PS  

 
Ambulerande skjenkeløyve og løyve for enkelthøve  i Fedje kommune 
Retningslinjer for ambulerande skjenkeløyve og løyve for enkelthøve i Fedje kommune 
 
Vedlegg: 
Uttale på ambulerande løyve og løyver ved enkelthøve til Fedje kommune 
Retningslinjer for ambulerande skjenkeløyve og løyve for enkelthøve i Fedje kommune 
 

Saksutgreiing: 
Bakgrunn 

Kommunestyret kan gje ambulerande løyve og løyve for enkelthøve i tråd med desse paragrafane i 
alkohollova: 

§ 1-6 (…) Kommunal bevilling til salg av annen alkoholholdig drikk enn nevnt i første ledd og til 
skjenking av alkoholholdig drikk kan gis for perioder inntil 4 år, og med opphør senest 30. september 
året etter at nytt kommunestyre tiltrer. Slike bevillinger kan dessuten gis for en bestemt del av året, 
og for en enkelt bestemt anledning. (…) 

§ 4-5 Kommunestyret kan gi en eller flere bevillinger som ikke blir knyttet til bestemt person eller 
skjenkested, og kan tillate at en eller flere av disse bevillinger blir utøvd på et sted eller steder som 
godkjennes for en enkelt anledning og for skjenking til deltakere i sluttet selskap. En ambulerende 
bevilling kan ikke utvides til å omfatte tilvirkning eller innførsel av alkoholholdig drikk for skjenking i 
egen virksomhet. 

Alle sals- og skjenkeløyve i kommunen går ut seinast den 30.09.2020. Kommunen har i dag 
ambulerande løyve og løyve for enkelthøve. Retningslinjene for ambulerande løyve vart vedteke 
22.06.2016 (kommunestyresak 035/16), og revidert i kommunestyresak 056/19. Det har vore vanleg i 
Fedje kommune å revidere retningslinjene samstundes med at ein oppretter ambulerande løyve for 
neste fireårsperiode. 

Saka har vore til uttale hjå helse- og omsorgssjefen. Det er ikkje komen inn merknader til saka. Denne 
saka vert ikkje sendt til politiet for uttale før den går til kommunestyret. Grunnen til det er at alle 
søknader på ambulerande løyve eller enkelthøve løyve vert sendt til politiet til uttale før dei vert 
handsama av rådmannen. Tildeling av ambulerande løyve og løyve for enkelthøve er delegert til 
rådmannen jmf. delegeringsreglementet (kommunestyresak 066/15). Når rådmannen vedtek 
ambulerande løyve eller løyve for enkelthøve vert skjenkekontrollen varsla om at dette.  

 

 



 
 

Vurdering  
 
Ambulerande løyve og løyve for enkelthøve er det ein god del søknader til. Dei aller fleste som 
søkjer, søkjer på vegne av lag og organisasjoner. Det er og  bedrifter som nyttar seg av løyva når dei 
nyttar lokaler som dei ikkje har fast skjenkeløyve i. Skjenkekontrollen kontrollerer ambulerande løyve 
og løyve for enkelthøve på lik linje som dei kontrollerer faste sals- og skjenkeløyve. Ambulerande 
løyve og løyve for enkelthøve vert nytta når det vert arrangert  til dømes konsertar, operaførestilling, 
revyar, dansar, julebord og festivalar.  

Ut frå rapportane som kjem frå skjenkekontrollen må ein kunna seie at i stor grad tek dei som har 
fått innvilga løyve ansvaret for løyvet særs alvorleg. Det ligg ingen avgrensingar i ruspolitisk 
handlingsplan i dag  på talet på løyve kommunen skal ha. Det betyr at ein i teorien kan tildela fleira 
ambulerande løyve og fleire løyve for enkelthøve på same dag, om fleire søkjer samstundes.  

Når det gjeld retningslinjene, fungerer dei etter rådmannen si vurdering rimeleg bra slik dei er i dag. 
Me har ikkje mykje erfaring og svært god kompetanse på skjenkesaker i kommunen pr. i dag, og difor 
lite grunnlag for å føreslå endringar no. Retningslinjene vert difor føreslått vidareført med følgjande 
endring: 

Punkt 9) Gebyra vert oppdatert til henhaldsvis kr 380 ( i tråd med alkoholforskrifta) og kr 800 for 
einskildløyve. Det siste gebyret fastsett Fedje kommune sjølv, og det vart sist regulert til kr 600 i 
2016. Kvart vedtak tek til saman ca. 2,5 timars arbeid (over fleire tidspunkt, sidan uttaler skal hentast 
inn), noko som i lønn og sosiale utgifter i dag utgjer ca 800 kr, slik at dette utgjer sjølvkost. 

Elles er det berre gjort språklege rettingar. Rådmannen kjem evt. tilbake til saka om det viser seg at 
retningslinjene ikkje fungerer i tråd med alkoholpolitisk plan. 

Folkehelse – misbruk av alkohol er eit alvorleg folkehelseproblem. Auka tilgang på alkohol gjev auka 
bruk.  
Miljø – ikkje relevant. 
Økonomi – ambulerande løyve og løyve for enkelthøve er avgjerande for at lokale organisasjonar og 
næringsliv kan arrangere større festivalar, konsertar mm. Ingen av dei faste løyvene i Fedje kommune 
dekker eit lokale som er stort nok til slike arrangement. 

Konklusjon  
 
Fedje kommune treng ambulerande løyve og løyve for enkelthøve for perioden 2020 – 2024. Løyva 
bør ha same tidsramme som dei faste løyva i kommunen har. Tidsramma for skjenking er regulert i 
alkohollova, og i kommunen sin eigen alkoholpolitiske plan.  Løyvet gjeld alkoholgruppe I, II og III. Det 
gjeld  inne- og uteservering. Løyva vert gjevne etter retningslinjene som kommunestyret har vedteke 
for ambulerande løyve og løyve for enkelthøve, sist revidert i kommunestyresak 056/19. 

Retningslinjer for ambulerande skjenkeløyve og løyve ved enkelthøve vert vedteke slik dei ligg ved. 

 
 

Forslag til vedtak: 
Fedje kommune vedtek ambulerande løyve og løyve for enkelthøve frå 30.09.2020 til 30.09.2024. 
Desse løyva vert gjeve innanfor dei rammene alkohollova, alkoholforskrifta og ruspolitisk 
handlingsplan, og etter retningslinjene for ambulerande skjenkeløyve og løyve for enkelthøve, sist 
revidert  i K-sak 056/19. Alle søknader skal til politiet til uttale før rådmannen fattar vedtak i sakene, 



 
 

og kopi av alle vedtak skal sendast til skjenkekontrollen. 

Retningslinjer for ambulerande skjenkeløyve og løyve ved enkelthøve vert vedteke slik dei ligg ved.  

 
 

Formannskapet - 045/20 
 

F - behandling: 
 
 

F - vedtak: 
Fedje kommune vedtek ambulerande løyve og løyve for enkelthøve frå 12.06.2020 til 30.09.2024. 
Desse løyva vert gjeve innanfor dei rammene alkohollova, alkoholforskrifta og alkoholpolitisk plan, og 
etter retningslinjene for ambulerande skjenkeløyve og løyve for enkelthøve, sist revidert  i K-sak 
056/19. Alle søknader skal til politiet til uttale før rådmannen fattar vedtak i sakene, og kopi av alle 
vedtak skal sendast til skjenkekontrollen. 

Retningslinjer for ambulerande skjenkeløyve og løyve ved enkelthøve vert vedteke slik dei ligg ved.  

Samrøystes vedteke. 

Kommunestyret PS  

 
Feddie Distillery AS, søknad om skjenkeløyve 2020-2024 
 
Vedlegg: 
Firma attest 
Uttale til skjenkeløyve søknad fra Feddie destillery 
Aksjeeigarbok 
Uttale om skjenkeløyve 
Teikning til sjenkesøknad Feddie Distillery AS 
 

Saksutgreiing: 
Bakgrunn 
Feddie Distillery AS har søkt om skjenkeløyve for alkohol i gruppe I, II og III. Feddie Distillery AS har 
ikkje skjenkeløyve i dag. 

Feddie Distillery AS ved Knut Michelsen og Sandra Herøy hadde salsløyve for alkohol gruppe I fram til 
30.09.20. Verken Michelsen eller Herøy jobbar lenger i verksemda, og salsløyvet er ikkje søkt 
overdratt til andre. Det salsløyvet er då ikkje lenger gyldig. 
 
Følgjande dokumentasjon er levert: 

·  Søknad 
·  Eigenerklæring der det går fram at søkjar har tilgang til lokala der dei skal drive, eventuelt 

leigeavtale 
·  Planteikning over skjenke/serveringsområdet 
·  Diplom kunnskapsprøve styrar og avløysar 
·  Firmaattest for han/ho som søkjer løyve og eigarar som har ein vesentleg eigardel 
·  Dokumentasjon på at styrar og avløysar for styrar er tilsett ved salsstaden, eller eigarar. 

Begge må vere over 20 år. 
·  Bruksløyve frå bygningsmyndigheitene 
·  Eigenerklæring/dokumentasjon internkontroll 
·  Utskrift av aksjeeigarbok med alle involverte aksjonærar. Eigarforholda må vere stadfesta 

av revisor dersom det er fleire eigarar 
·  Uttale frå sosialtenesta (helse- og omsorgssjef) 
·  Uttale frå politiet  
·  Har levert inn søknad om serveringsløyve 
·  Skatteattest for han/ho som søkjer løyve og eigarar som har ein vesentleg eigardel 

 

Sosialtenesta og politiet har ikkje kome med merknadar til søknaden. 



 
 

 

 

Krava for å få kommunalt skjenkeløyve i Fedje kommune er følgjande: 
- Alkohollova med forskrift. Dei viktigaste krava for å behandle søknad om løyve er: Det er ikkje lov 
med sal og skjenking i same lokale (§4-1). Løyvet skal følgje tidsinnskrenkingane i alkohollova (§4-4). 
Løyve kan gjevast for 4 år om gongen, t.o.m. 30.09 året etter at nytt kommunestyre tiltrer. (§1-6) 
Kommunen skal innhente uttale frå politi og sosialteneste før avgjerd. (§1-7) Løyvehavar og personar 
som har vesentleg innverknad på verksemda (eigarar, ektefelle, avløysar mm)  skal ha utvist 
uklanderleg vandel i forhold til alkohollovgivinga og bestemmelser i andre lovar som har samanheng 
med alkohollovas formål, samt skatte- og avgifts- og rekneskapslovgivinga. (§1-7 b) Det skal vere ein 
styrar og ein avløysar over 20 år for løyvet, som har bestått kunnskapsprøven (§1-7c) 
-Kommunen sin skjønnsutøving, slik det står i alkohollova § 1-7a:  
Kommunens skjønnsutøvelse ved behandling av søknad om bevilling for salg eller skjenking m.v.Ved 
vurderingen av om bevilling bør gis, kan kommunen blant annet legge vekt på antallet salgs- og skjenkesteder, 
stedets karakter, beliggenhet, målgruppe, trafikk- og ordensmessige forhold, næringspolitiske hensyn og 
hensynet til lokalmiljøet for øvrig. Det kan også legges vekt på om bevillingssøker og personer som nevnt i § 1-
7b første ledd er egnet til å ha bevilling.Kommunen kan beslutte at det ikke skal gis mer enn et bestemt antall 
bevillinger til salg eller skjenking. 
-Alkoholpolitisk plan Fedje kommune (K 033/16). Konkrete punkt her er: Restriktiv tildelingspolitikk 
og omsyn til omliggjande område (punkt 5.3). Skjenkestadane skal ha fast meny eller à la carte-meny. 
(Forskrift om sals- skjenke- og opningstider i Fedje kommune punkt 2) eller à la carte-meny. (Forskrift 
om sals- skjenke- og opningstider i Fedje kommune punkt 2) Uteservering på nærare avtalt uteareal 
på skjenkestadane skal vere avslutta kl 22.30. (punkt 3) 

Vurdering 
Søknaden er i tråd med dei fleste krav som føreligg for å få skjenkeløyve, utanom at Feddie Distillery i 
dag ikkje har serveringsløyve. Dei har søkt om serveringsløyve 25.05.20, og me skal gjere vårt beste 
for å få handsama søknaden før formannskapsmøtet 04.06.20 

Det er viktig å merke seg at ein føresetnad for evt. seinare søknad om salsløyve er at det ikkje vert sal 
og skjenking i same lokale, i tråd med alkohollova §4-1. Om Feddie Distillery AS får skjenkeløyve for 
dette lokalet dei no søkjer om, kan ein ikkje gje salsløyve i det same lokale. 

Feddie Distillery AS er ein viktig del av reiselivsdestinasjonen Fedje og ny næringsverksemd. Men 
alkohollova gjev strenge reglar for kven som får skjenkeløyve og korleis det skal dokumenterast at ein 
fyller krava. Alle må ha serveringsløyve for å servere mat eller drikke (serveringslova § 2).  

Søkjar har ikkje søkt om skjenkeløyve i heile det tidsrommet som lov og lokale planar opnar for. I 
denne prosessen har kommunen ei rettleiingsplikt, som har vore vanskeleg å følgje opp med 
skiftande dagleg leiar og stort arbeidspress på fellestenester. Hadde det vore meir tid til det, ville me 
gjeve råd om å søkje for heile det lovbestemte tidsrommet. Det vil løyse evt problem med grupper 
som kjem med tidlege ferjer, behov for revidering av skjenkeløyvet (som då først kan skje etter 
sommarsesongen) osb. Rådmannen anbefalar difor å gje likt løyve på skjenketid til alle søkjarar på 
fastløyve, sjølv om enkelte har søkt om kortare skjenketid. Skjenketid og opningstid treng ikkje vere 
like – men auka skjenketid gjev høve til å endre opningstida i fireårsperioden. 

Om kommunestyret sluttar seg til å ta vekk krav om fast meny/à la carte i alkoholpolitisk plan, kan 
me fjerne kravet frå vedtaket. 



 
 

 

 

Konklusjon 
Under føresetnad av at Feddie Destillery AS får serveringsløyvet dei har søkt om, tilrår rådmannen at 
Feddie DistIllery får skjenkeløyve i gruppe I II og III. 

 
 

Forslag til vedtak: 
Under føresetnad av innvilga serveringsløyve, får Feddie Distillery AS skjenkeløyve for gruppe I, II og 
III med følgjande skjenketider: 
Måndag – laurdag kl. 08.00 - kl. 02.00   
Søndag og helligdagar kl. 12.00 – kl. 02.00. 
Skjenketid for alkoholgruppe III er kl. 13.00 - kl.24.00 alle dagar.   
 
Løyvet gjeld frå 30.09.2020 til og med 30.09.2024.  Styrar for løyvet er Arild Mjelstad og avløysar er 
Terese Storebø. 

 
 

Formannskapet - 046/20 
 

F - behandling: 
Vedtaksframlegget vart endra i tråd med vedtak om alkoholpolitisk plan 044/20.  
 

F - vedtak: 
Under føresetnad av innvilga serveringsløyve, får Feddie Distillery AS skjenkeløyve for gruppe I, II og 
III med følgjande skjenketider: 
Måndag – laurdag kl. 08.00 - kl. 02.00   
Søndag og helligdagar kl. 12.00 – kl. 02.00. 
Skjenketid for alkoholgruppe III er kl. 13.00 - kl.02.00 alle dagar.   
 
Løyvet gjeld frå 30.09.2020 til og med 30.09.2024.  Styrar for løyvet er Arild Mjelstad og avløysar er 
Terese Storebø. 

Samrøystes vedteke. 

Kommunestyret PS  

 
Fedje Handel AS, søknad om salsløyve 2020-2024 
 
 
Vedlegg: 
Uttale frå politiet 
Uttale til søknad om skjenkeløyve Matkroken AS 
Vedlegg til søknad om salasløyve 
 

Saksutgreiing: 
Saksopplysningar:  

Fedje Handel har søkt om salsløyve for alkohol gruppe I.  

Me har fått inn følgjande dokumentasjon til søknaden: 
- Søknad  
- Eigenerklæring der det går fram at han/ho som søkjer har tilgang til lokala der dei skal drive, evt 
leigeavtale 
- Planteikning over salsområdet 
- Skatteattest for deg som søkjer løyve og eigarar som har ein vesentleg eigardel 
- Diplom kunnskapsprøve styrar og avløysar 
- Firmaattest for han/ho som søkjer løyve og eigarar som har ein vesentleg eigardel 
- Dokumentasjon på at styrar og avløysar for styrar er tilsett ved salsstaden, eller eigarar. Begge må 
vere over 20 år. 
- Bruksløyve frå bygningsmyndigheitene 
- Utskrift av aksjeeigarbok med alle involverte aksjonærar. 
- Uttale frå politiet 
- Uttale frå sosialtenesta (helse og omsorgssjef) 

Søknaden har vore til uttale hjå politiet og hjå helse- og omsorgsjef Kim Andre Vangberg. Det er ikkje 
kome inn merknader til søknaden. 

Krava for å få kommunalt salsløyve i Fedje kommune er følgjande: 

- Alkohollova med forskrift. Dei viktigaste krava for å behandle søknad om løyve er: Det er ikkje lov 
med sal og skjenking i same lokale (§4-1). Løyvet skal følgje tidsinnskrenkingane i alkohollova (§4-4). 
Løyve kan gjevast for 4 år om gongen, t.o.m. 30.09 året etter at nytt kommunestyre tiltrer. (§1-6) 
Kommunen skal innhente uttale frå politi og sosialteneste før avgjerd. (§1-7) Løyvehavar og personar 
som har vesentleg innverknad på verksemda (eigarar, ektefelle, avløysar mm)  skal ha utvist 
uklanderleg vandel i forhold til alkohollovgivinga og bestemmelser i andre lovar som har samanheng 
med alkohollovas formål, samt skatte- og avgifts- og rekneskapslovgivinga. (§1-7 b) Det skal vere ein 



 
 

styrar og ein avløysar over 20 år for løyvet, som har bestått kunnskapsprøven (§1-7c) 

-Kommunen sin skjønnsutøving, slik det står i alkohollova § 1-7a:  
Kommunens skjønnsutøvelse ved behandling av søknad om bevilling for salg eller skjenking m.v. 
Ved vurderingen av om bevilling bør gis, kan kommunen blant annet legge vekt på antallet salgs- og 
skjenkesteder, stedets karakter, beliggenhet, målgruppe, trafikk- og ordensmessige forhold, næringspolitiske 
hensyn og hensynet til lokalmiljøet for øvrig. Det kan også legges vekt på om bevillingssøker og personer som 
nevnt i § 1-7b første ledd er egnet til å ha bevilling.Kommunen kan beslutte at det ikke skal gis mer enn et 
bestemt antall bevillinger til salg eller skjenking. 
-Ruspolitisk handlingsplan i Fedje kommune (K 033/16). Konkrete punkt her er: Restriktiv 
tildelingspolitikk og omsyn til omliggjande område (punkt 5.3).  

 

Fedje Handel A/S har søkt om salsløyve for sal av alkohol  gruppe I. Det er to endringar i denne 
søknaden som skil seg ut frå tidligare søknader frå Fedje Handel A/S. I dag har dei salsløyve frå klokka 
09.00 til klokka 18.00 måndag til torsdag. I denne søknaden søkjer dei om å utvida salstida for desse 
dagane til klokka 09.00 til klokka 20.00. Me har fått opplyst at dei søkjer utviding av salstidene for 
alkohol gruppe I for desse dagane så dei slepp søkja kommunestyret om utvida salstid kvar vår for å 
kunne ha utvida opningstid om sumaren. Den andre endringa som ligg i søknaden er skifte av styrar 
for løyve og avløysar. Otto Andre Nordby vert styrar for salsløyve og Camilla Osebakken vert avløysar. 
Begge har kunnskapsprøven for sal av alkohol. 

Alkoholpolitisk plan for Fedje kommune (K 033/16) seier følgjande: 
Del II  Forskrift om sals-, skjenke- og opningstider i Fedje kommune (….) 
1. Sal og utlevering av alkoholhaldig drikk 
a. Sal og utlevering av drikk gruppe I (inneheld høgst 4.7 volumprosent alkohol) kan skje frå kl. 0900 til kl. 2000 
på kvardagar.  
b. Sal og utlevering av drikk gruppe I (inneheld høgst 4.7 volumprosent alkohol) kan skje frå kl. 0900 til kl. 1800 
før søn- og helligdagar.  Dette gjeld ikkje dagen før Kristi Himmelfartsdag.   Påske-, pinse-, jule- og nyårsafta er 
salstida til kl. 1500.(…) 

Kommunane i Nordhordland har saman tilsett kontrollørar som reiser rundt og tek uanmelde 
kontrollar med sals- og skjenkestadane for å sjå til at utøving av sals- og skjenkebevilling skjer i tråd 
med føresetnadane i løyvet. Sals- og skjenkestadane skal kontrollerast så ofte som behovet tilseier, 
men minst ein gang årleg. Kommunen skal årleg utføre minst tre ganger så mange kontrollar som det 
er sals- og skjenkestader. ( Forskrift om alkoholloven § 9-7) Det har i den siste 4 års perioden ikkje 
kome nokon merknader frå kontrollørane på dette løyvet. 

Vurdering: 
Klokkesletta det er søkt salsløyve for er i samsvar med alkohollova, alkoholforskrifta, og Fedje 
kommune sin alkoholpolitiske plan. Dei siste åra har Fedje Handel nesten kvart år søkt om auka 
salstid i sumartida, og fått det innvilga av kommunestyret. Med bakgrunn i at det ikkje har vore nokre 
merknadar på utøving av salsløyvet, og at kommunestyret hittil rutinemessig har opna for lenger 
salstid om sommaren, vil det spare tid og arbeid for søkjar og administrasjon at moglegheiten til 
lengre salstid vert lagt inn i det faste løyvet. Dei nye salstidene er innafor lovkrava. 

Søknaden er elles i samsvar med det løyve dei har i dag. Alle krav til å få salsløyve er oppfylt, i følgje 
den dokumentasjonen som er lagt fram. 

 



 
 

Konklusjon: 

Me rår til at Fedje Handel A/S får salsløyve for alkohol gruppe I og at dei får utvida salstidene i det 
faste løyvet. 

 
 

Forslag til vedtak: 
Fedje Handel A/S får salsløyve for alkohol gruppe I ved Matkroken. Dei får løyve til å selja alkohol i 
gruppe I slik: Måndag til fredag frå klokka 09.00 til klokka 20.00, laurdag og andre dagar før helgedag 
frå klokka 09.00 til klokka 18.00. Dette gjeld ikkje dagen før Kristi Himmelfartsdag.    
Påske-, pinse-, jule- og nyårsafta er salstida til kl. 1500.  
Styrar for løyvet vert Otto Andre Nordby. Avløysar for løyvet vert Camilla Osebakken.  
Salsløyve vert innvilga frå 30.09.2020 til og med 30.09.2024.     

 
 

Formannskapet - 047/20 
 

F - behandling: 
 
 

F - vedtak: 
Fedje Handel A/S får salsløyve for alkohol gruppe I ved Matkroken. Dei får løyve til å selja alkohol i 
gruppe I slik: Måndag til fredag frå klokka 09.00 til klokka 20.00, laurdag og andre dagar før helgedag 
frå klokka 09.00 til klokka 18.00. Dette gjeld ikkje dagen før Kristi Himmelfartsdag.    
Påske-, pinse-, jule- og nyårsafta er salstida til kl. 1500.  
Styrar for løyvet vert Otto Andre Nordby. Avløysar for løyvet vert Camilla Osebakken.  
Salsløyve vert innvilga frå 12.06.2020 til og med 30.09.2024.     

Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Kristin Handeland FE-027, FA-U60 
 

20/170 

   

 

Saksnr Utval Type Dato 

048/20 
 

Formannskapet PS 04.06.2020 

 
 

Kommunestyret PS  

 
Fedje Handel A/S søknad om utvida salstid for alkoholgruppe I. Sumaren 2020 
 
 
Vedlegg: 
Søknad om utvida salstid av alkohol for sumaren 2020 
Uttale frå politiet 
Uttale til søknad om utvida salsløyve for Matkroken AS 
 

Saksutgreiing: 
Bakgrunn 

Fedje Handel A/S søkte den 07.04.20 om utvida salsløyve for alkohol gruppe I for sumaren 2020. 

Fedje Handel A/S har idag salsløyve måndag, tysdag, onsdag og torsdag frå klokka 09.00 til klokka 
18.00, fredag frå klokka 09.00 til klokka 20.00 og laurdag frå klokka 09.00 til klokka 18.00. 

Fedje Handel A/S søkjer om utvida salsløyve frå og med 15.06.2020 til og med 30.08.2020. 

Søknaden har vore til uttale hjå politiet og helse- og omsorgssjef Kim Andre Vangberg. Det er ikkje 
kome inn merknader til søknaden frå politet eller helse- og omsorgssjefen. 
 

Vurdering 

Fedje Handel A/S har hatt utvida opningstid og utvida salstid for alkohol gruppe I i fleire sumrar. Me 
er ikkje kjent med anna enn at det utvida salsløyvet har vore handsama slik alkohollova og 
alkoholforskrifta legg føringar for. Fedje Handel  A/S har alt i dag i sitt ordinære salsløyve høve til å 
selja alkohol i gruppe I, fredag frå klokka 09.00 til klokka 20.00, og laurdag frå klokka 09.00 til klokka 
18.00. Det er måndag, tysdag, onsdag og torsdag dei søkjer om utvida løyve for, frå klokka 18.00 til 
klokka 20.00. 

Utvidinga av salstida er innafor dei grenser som alkohollova og ruspolitisk handlingsplan i Fedje 
kommune set. 

Konklusjon 

Me rår til at Fedje Handel A/S får utvida salsløyve frå 15.06.2020 til og med 30.08.2020. 

 
 



 
 

Forslag til vedtak: 
Fedje Handel A/S får utvida salstidene i sitt salsløyve for alkohol i gruppe I frå og med 15.06.2020 til 
og med 30.08.2020. Salstidene vil i denne perioden kunne vera  måndag til og med fredag frå klokka 
09.00 til klokka 20.00, laurdag og dag før helgedag frå klokka 09.00 til klokka 18.00. 

 

 
 

Formannskapet - 048/20 
 

F - behandling: 
 
 

F - vedtak: 
Fedje Handel A/S får utvida salstidene i sitt salsløyve for alkohol i gruppe I frå og med 15.06.2020 til 
og med 30.08.2020. Salstidene vil i denne perioden kunne vera  måndag til og med fredag frå klokka 
09.00 til klokka 20.00, laurdag og dag før helgedag frå klokka 09.00 til klokka 18.00. 

Samrøystes vedteke. 

Kommunestyret PS  

 
Landsbykafeen AS, søknad om skjenkeløyve 2020 - 2024 
 
 
Vedlegg: 
Firmaattest 
Uttale til søknad om skjenkeløyve til Landsbykaffeen 
Uttale til skjenkesøknad 
Kart uteservering Landsbykafeen, søknad om skjenkeløyve 
 

Saksutgreiing: 
Bakgrunn 
Landsbykafeen AS har søkt om skjenkeløyve for alkohol i gruppe I, II og III, og for alkoholgruppe I og II 
for uteområde. 
 
Følgjande dokumentasjon er levert: 

·  Søknad 
·  Dokumentasjon på serveringsløyve (eller levert inn søknad om serveringsløyve) 
·  Eigenerklæring der det går fram at søkjar har tilgang til lokala der dei skal drive, eventuelt 

leigeavtale 
·  Diplom kunnskapsprøve styrar og avløysar 
·  Firmaattest for han/ho som søkjer løyve og eigarar som har ein vesentleg eigardel 
·  Dokumentasjon på at styrar er tilsett ved salsstaden eller eigar. Styrar må vere over 20 år. 
·  Bruksløyve frå bygningsmyndigheitene 
·  Utskrift av aksjeeigarbok med alle involverte aksjonærar. Eigarforholda må vere stadfesta 

av revisor dersom det er fleire eigarar 
·  Uttale frå sosialtenesta (helse- og omsorgssjef) 
·  Uttale frå politiet 
·  Planteikning over skjenke/serveringsområdet 
·  Skatteattest for han/ho som søkjer løyve og eigarar som har ein vesentleg eigardel 
·  Dokumentasjon på at avløysar for styrar er tilsett ved salsstaden eller eigar. Avløysar må 

vere over 20 år. 
·  Eigenerklæring/dokumentasjon internkontroll 
·  Dokumentasjon på serveringsløyve eller levert inn søknad om serveringsløyve 

 

Sosialtenesta  og politiet har ikkje kome med merknadar til søknaden. 

 



 
 

Landsbykafeen AS har skjenkeløyve for alkohol gruppe I, II og III i dag, og for alkoholgruppe I og II på 
tidlegare uteplass. Løyvet går ut den 30.09.2020. 

Krava for å få kommunalt skjenkeløyve i Fedje kommune er følgjande: 
- Alkohollova med forskrift. Dei viktigaste krava for å behandle søknad om løyve er: Det er ikkje lov 
med sal og skjenking i same lokale (§4-1). Løyvet skal følgje tidsinnskrenkingane i alkohollova (§4-4). 
Løyve kan gjevast for 4 år om gongen, t.o.m. 30.09 året etter at nytt kommunestyre tiltrer. (§1-6) 
Kommunen skal innhente uttale frå politi og sosialteneste før avgjerd. (§1-7) Løyvehavar og personar 
som har vesentleg innverknad på verksemda (eigarar, ektefelle, avløysar mm)  skal ha utvist 
uklanderleg vandel i forhold til alkohollovgivinga og bestemmelser i andre lovar som har samanheng 
med alkohollovas formål, samt skatte- og avgifts- og rekneskapslovgivinga. (§1-7 b) Det skal vere ein 
styrar og ein avløysar over 20 år for løyvet, som har bestått kunnskapsprøven (§1-7c) 
-Kommunen sin skjønnsutøving, slik det står i alkohollova § 1-7a:  
Kommunens skjønnsutøvelse ved behandling av søknad om bevilling for salg eller skjenking m.v.Ved 
vurderingen av om bevilling bør gis, kan kommunen blant annet legge vekt på antallet salgs- og skjenkesteder, 
stedets karakter, beliggenhet, målgruppe, trafikk- og ordensmessige forhold, næringspolitiske hensyn og 
hensynet til lokalmiljøet for øvrig. Det kan også legges vekt på om bevillingssøker og personer som nevnt i § 1-
7b første ledd er egnet til å ha bevilling.Kommunen kan beslutte at det ikke skal gis mer enn et bestemt antall 
bevillinger til salg eller skjenking. 
- Alkoholpolitisk plan Fedje kommune (K 033/16). Konkrete punkt her er: Restriktiv tildelingspolitikk 
og omsyn til omliggjande område (punkt 5.3). Skjenkestadane skal ha fast meny eller à la carte-meny. 
(Forskrift om sals- skjenke- og opningstider i Fedje kommune punkt 2) eller à la carte-meny. (Forskrift 
om sals- skjenke- og opningstider i Fedje kommune punkt 2) Uteservering på nærare avtalt uteareal 
på skjenkestadane skal vere avslutta kl 22.30. (punkt 3) 

Vurdering 
Søknaden er i tråd med dei krav som føreligg for å få skjenkeløyve. Uteplassen er utvida samanlikna 
med noverande løyve.  

Landsbykafeen er ein viktig samlingsplass på Fedje, og ein viktig del av reiselivsdestinasjonen Fedje.  

Søkjar har ikkje søkt om skjenkeløyve i heile det tidsrommet som lov og lokale planar opnar for. I 
denne prosessen har kommunen ei rettleiingsplikt, som har vore vanskeleg å følgje opp med 
skiftande dagleg leiar og stort arbeidspress på fellestenester. Hadde det vore meir tid til det, ville me 
gjeve råd om å søkje for heile det lovbestemte tidsrommet. Det vil løyse evt problem med grupper 
som kjem med tidlege ferjer, behov for revidering av skjenkeløyvet (som då først kan skje etter 
sommarsesongen) osb. Rådmannen anbefalar difor å gje likt løyve på skjenketid til alle søkjarar på 
fastløyve, sjølv om enkelte har søkt om kortare skjenketid. Skjenketid og opningstid treng ikkje vere 
like – men auka skjenketid gjev høve til å endre opningstida i fireårsperioden. 

Om kommunestyret sluttar seg til å ta vekk krav om fast meny/à la carte i alkoholpolitisk plan, kan 
me fjerne kravet frå vedtaket. 

Konklusjon 

Landsbykafeen AS får skjenkeløyve for gruppe I, II og III, frå 30.09.2020 til og med 30.09.2024. 

 
 
 
 



 
 

Forslag til vedtak: 
Landsbykafeen AS  får skjenkeløyve med følgjande skjenketider:  

Måndag – laurdag kl. 08.00 - kl.02.00  
Søndag og helligdagar kl. 12.00 – kl. 02.00. 

Uteservering av alkohol i gruppe I og II må avsluttast seinast kl. 22.30 alle dagar.   

Skjenketid for alkoholgruppe III inne er kl. 13.00 - kl.24.00 alle dagar.  

Alkohol i gruppe III kan berre serverast innomhus.  

Uteområde for skjenkeløyvet er utvida i tråd med innlevert planteikning. 

Løyvet gjeld frå 30.09.2020 til og med 30.09.2024.  
Styrar for løyvet er Arild Mjelstad og avløysar er Roald Mjelstad. 

 
 

Formannskapet - 049/20 
 

F - behandling: 
 
 

F - vedtak: 
Landsbykafeen AS  får skjenkeløyve med følgjande skjenketider:  

Måndag – laurdag kl. 08.00 - kl.02.00  
Søndag og helligdagar kl. 12.00 – kl. 02.00. 

Skjenketid for alkoholgruppe III er kl. 13.00 - kl.02.00 alle dagar.  

Uteområde for skjenkeløyvet er utvida i tråd med innlevert planteikning. 

Løyvet gjeld frå 30.09.2020 til og med 30.09.2024.  
Styrar for løyvet er Arild Mjelstad og avløysar er Roald Mjelstad. 

Samrøystes vedteke. 

Kommunestyret PS  

 
Fedje Servering AS søknad om skjenkeløyve 2020 til 2024 
 
 
Vedlegg: 
Vedlegg til skjenkesøknad: Eigenerklæring internkontroll 
Vedrørende Fedje Servering AS, Hovedgården 38, 5307 ASK 
Kunnskapsprøve 
Uttale til søknad om skjenkeløyve Fedje servering AS 
Kart til søknad om skjenkeløyve, uteservering 
 

Saksutgreiing: 
Bakgrunn 
Fedje Servering AS har søkt om skjenkeløyve for alkohol i gruppe I, II og III i Bjellands Cafe og for 
alkoholgruppe I og II for uteområde som kjem fram av kartet som ligg ved søknaden. 
 
Følgjande dokumentasjon er levert: 

·  Søknad  
·  Dokumentasjon på serveringsløyve (eller levert inn søknad om serveringsløyve) 
·  Eigenerklæring der det går fram at søkjar har tilgang til lokala der dei skal drive, eventuelt 

leigeavtale 
·  Planteikning over skjenke/serveringsområdet (dette er noko utvida på planteikninga i 

forhold til eksisterande løyve, truleg ved ein feil) 
·  Skatteattest for han/ho som søkjer løyve og eigarar som har ein vesentleg eigardel 
·  Diplom kunnskapsprøve styrar og avløysar 
·  Firmaattest for han/ho som søkjer løyve og eigarar som har ein vesentleg eigardel 
·  Dokumentasjon på at styrar og avløysar for styrar er tilsett ved salsstaden, eller eigarar. 

Begge må vere over 20 år. 
·  Bruksløyve frå bygningsmyndigheitene 
·  Eigenerklæring/dokumentasjon internkontroll 
·  Utskrift av aksjeeigarbok med alle involverte aksjonærar. Eigarforholda må vere stadfesta 

av revisor dersom det er fleire eigarar 
·  Uttale frå sosialtenesta (helse- og omsorgssjef) 

Me har sendt søknaden til uttale hjå,  me har ikkje fått svar frå politiet.  

Fedje Servering AS har skjenkeløyve for alkohol gruppe I, II og III i dag, i Bjellands Cafe og for 
alkoholgruppe I og II på uteplass. Løyvet går ut den 30.09.2020. 

 



 
 

Krava for å få kommunalt skjenkeløyve i Fedje kommune er følgjande: 
- Alkohollova med forskrift. Dei viktigaste krava for å behandle søknad om løyve er: Det er ikkje lov 
med sal og skjenking i same lokale (§4-1). Løyvet skal følgje tidsinnskrenkingane i alkohollova (§4-4). 
Løyve kan gjevast for 4 år om gongen, t.o.m. 30.09 året etter at nytt kommunestyre tiltrer. (§1-6) 
Kommunen skal innhente uttale frå politi og sosialteneste før avgjerd. (§1-7) Løyvehavar og personar 
som har vesentleg innverknad på verksemda (eigarar, ektefelle, avløysar mm)  skal ha utvist 
uklanderleg vandel i forhold til alkohollovgivinga og bestemmelser i andre lovar som har samanheng 
med alkohollovas formål, samt skatte- og avgifts- og rekneskapslovgivinga. (§1-7 b) Det skal vere ein 
styrar og ein avløysar over 20 år for løyvet, som har bestått kunnskapsprøven (§1-7c) 
-Kommunen sin skjønnsutøving, slik det står i alkohollova § 1-7a:  
Kommunens skjønnsutøvelse ved behandling av søknad om bevilling for salg eller skjenking m.v.Ved 
vurderingen av om bevilling bør gis, kan kommunen blant annet legge vekt på antallet salgs- og skjenkesteder, 
stedets karakter, beliggenhet, målgruppe, trafikk- og ordensmessige forhold, næringspolitiske hensyn og 
hensynet til lokalmiljøet for øvrig. Det kan også legges vekt på om bevillingssøker og personer som nevnt i § 1-
7b første ledd er egnet til å ha bevilling.Kommunen kan beslutte at det ikke skal gis mer enn et bestemt antall 
bevillinger til salg eller skjenking. 
-Alkoholpolitisk plan Fedje kommune (K 033/16). Konkrete punkt her er: Restriktiv tildelingspolitikk 
og omsyn til omliggjande område (punkt 5.3). Skjenkestadane skal ha fast meny eller à la carte-meny. 
(Forskrift om sals- skjenke- og opningstider i Fedje kommune punkt 2) Uteservering på nærare avtalt 
uteareal på skjenkestadane skal vere avslutta kl 22.30. (punkt 3) 

Vurdering 
Fedje Servering AS fekk i kommunestyresak 13/20 skjenkeløyve for alkohol gruppe I, II og III i 
Bjellands Cafe. Dei fekk same dato skjenkeløyve for eit avgrensa område ute som kjem fram på kart 
levert inn frå dei med følgjande retting: Uteområdet for skjenking er mot sør avgrensa av ei linje frå 
det nordlege hjørnet ved kabelferja, i rett vinkel på hovudbygget. Ute kan ein berre få skjenkeløyve 
for alkohol i gruppe I og II. Det er ikkje lov med servering av alkohol i gruppe III utomhus.  

Klokkesletta det er søkt skjenkeløyve for inne og ute er i samsvar med alkohollova, alkoholforskrifta, 
og Fedje kommune sin ruspolitiske handlingsplan. Søknaden er i samsvar med det løyve dei har i dag. 
Alle krav til å få skjenkeløyve er oppfylt, i følgje den dokumentasjonen som er lagt fram.  

Det følgjer av Alkohollova § 3-9 og § 4-7 at kvar skjenkestad har eit sjølvstendig ansvar for at løyve 
vert halde i samsvar med alkohollova sitt føremål. 

Korleis skjenkeområdet skulle vere avgrensa, var ein stor diskusjon førre gong det vart gjeve løyve. 
Planteikninga frå søkjar avviker noko frå eksisterande løyve, men det trur me er ein feil. Han har 
munnleg sagt at han søkjer om same område som i dag. Dette er difor spesifisert i vedtaket. 

Om kommunestyret sluttar seg til å ta vekk krav om fast meny/à la carte i alkoholpolitisk plan, kan 
me fjerne kravet frå vedtaket. 

Konklusjon 
Under føresetnad av at Fedje kommune har motteke uttale frå politiet utan merknader, vil me tilrå at 
Fedje Servering AS får skjenkeløyve på Bjellands Cafe og på avgrensa uteområde, i tråd med søknad, 
framlagte vedlegg og noverande løyve (uteområde). 

 
 
 
 



 
 

Forslag til vedtak: 
Under føresetnad av motteke uttale utan merknadar frå politiet, får Fedje Servering AS skjenkeløyve 
med følgjande skjenketider:  

Måndag – laurdag kl. 08.00 - kl.02.00  
Søndag og helligdagar kl. 12.00 - kl 02.00. 

Uteservering av alkohol i gruppe I og II må avsluttast seinast kl. 22.30 alle dagar.   

Skjenketid for alkoholgruppe III inne er kl. 13.00 - kl.24.00 alle dagar.  

Alkohol i gruppe III kan berre serverast innomhus. Løyvet gjeld for Bjellands Cafe. Serveringsområdet 
ute skal vera det same som på eksisterande løyve. 

Uteområde for skjenkeløyvet er likt som i eksisterande løyve. Uteområdet for skjenking er mot sør 
avgrensa av ei linje frå det nordlege hjørnet ved kabelferja, i rett vinkel på hovudbygget. Det skal 
vere gjerde, band, tau, blomsterkassar eller anna fysisk innretning som tydeleg markerer kvar 
skjenkeområdet er. Dette er særleg viktig ved fleire samstundes tilstellingar i bygget, der slik 
avmerking er naudsynt på grunn av ulike parallelle alkoholregime. 

Løyvet gjeld frå 30.09.2020 til og med 30.09.2024.  
Styrar for løyvet er Tore Frugård og avløysar er Stian Øvstebø.  

 
 

Formannskapet - 050/20 
 

F - behandling: 
Felles endringsframlegg: 
Formannskapen innstiller ikkje i saka, då kommunen ventar på meir informasjon i saka.  
 

F - vedtak: 
Formannskapen innstiller ikkje i saka, då kommunen ventar på meir informasjon i saka.  
Samrøystes vedteke. 
 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-400 

Kommunestyret PS  

 
Personalplan for Fedje kommune 
Rullering av planen juni 2020 
 
Vedlegg: 
Innspill til personalplanen fra Utdanningsforbundet Fedje 
Innspel til personalplanen frå Fagforbundet 
PERSONALPLAN ferdig utkast juni 2020 del 1 
PERSONALPLAN ferdig utkast juni 2020 del 2 
 

Saksutgreiing: 
Oppsummering: Personalplan for Fedje kommune vert lagt fram for revisjon. Det er naudsynt fordi 
kommunelova vart endra frå oktober 2019. Det vert gjort framlegg om ei hovudendring av planen: 
Oppdeling i to delar -  del 1 arbeidsgjevarpolitikk og del 2 personalreglement. 

Bakgrunn 
Personalplan for Fedje kommune vart oppretta for første gong i 2001. Det er eit samla dokument 
som famnar mange planar og reglement i andre kommunar, som arbeidsgjevarpolitisk plattform, 
lønnpolitiske retningslinjer, personalreglement, etisk regelverk med meir. Målet då den vart oppretta 
var å samle all lokal personalpolitikk og retningslinjer i eit felles dokument som vart nytta i det 
daglege, i staden for fem planar som ikkje var i bruk. Personalplanen er no i dagleg bruk hjå 
personalsjefen, og jamnleg hjå alle personalleiarar. Personalplanen er ein del av den enkelte tilsette 
sin arbeidsavtale med Fedje kommune. 

Planen skal opp til rullering kvart fjerde år, midt i ein valperiode. Med skiftande lov og avtaleverk, og 
utviklinga av arbeidsrett og arbeidsgjevarpolitiske plattformar, har me likevel hatt behov for å 
oppdatere planen oftare. Planen har vore til politisk behandling i 2007, 2012, 2014, 2015, 2016 og 
2019. 

I denne runden har prosessen vore følgjande: 

«Høyring»/innspelsrunde med 
hovudtillitsvalde, verneombod, 
bedriftshelseteneste og personalleiarar via e-
post 

Første runde haust 2019 
Andre runde februar 2020 med frist 01.03.20 

Innarbeiding av forslag, innhenting av råd KS 
og andre kommunar mm 

 

Gjennomgang med personalleiarar i møte 08.05.20 og 12.05.20 

Drøfting med hovudtillitsvalde i møte 15.05.20 

Frist for å kome med innspel som skal følgje 
saka frå hovudtillitsvalde 

20.05.20 



 
 

Behandling i partssamansett utval 04.06.20 

Behandling i kommunestyret 11.06.20 

Spreie bodskapen i organisasjonen Informasjon  ut til alle einingar. Personalsjef 
besøker personalmøte i løpet av hausten. 

 
Det er særleg følgjande formuleringar i den nye kommunelova som gjer at det er naudsynt med 
endring av Personalplanen ut over det som vart gjort i 2019: 
 

§ 13-1.Kommunedirektør. Myndighet og oppgaver 

 (…)Kommunedirektøren har det løpende personalansvaret for den enkelte, inkludert ansettelse, oppsigelse, 
suspensjon, avskjed og andre tjenstlige reaksjoner, hvis ikke noe annet er fastsatt i lov. 

 
Oppramsinga av kva som ligg under kommunedirektøren er eksempel, og ikkje uttømmande. Det 
viser ordet «inkludert». På denne lenka gjev KS (kommunesektorens organisasjon) opplæring om 
fordelinga av arbeidsgjevaransvaret etter denne nye paragrafen (15 minutt): 
https://www.youtube.com/watch?v=ZExw8lsJQyg&feature=youtu.be Oppsummert seier KS at det 
som er politikk ligg til kommunestyret, medan det som er administrasjon skal ligge til 
kommunedirektør. I tillegg kan kommunestyret delegere meir til kommunedirektøren, om dei 
ønskjer det. KS anbefalar at kommunestyret vurderer vidare delegering, ut over denne paragrafen, 
for å gje det naudsynte spelerom for å leie adminsitrasjonen av kommunen. 

I Fedje kommune har det vore skiftande kor mykje av det utøvande arbeidsgjevaransvaret som har 
vore delegert til rådmannen. I dagens delegeringsreglement (sist revidert i 2016) er det meste på 
personalområdet delegert til rådmannen. Unntaka er  
* personalplan/overordna retningslinjer på personalområdet 
* tilsetjing/oppseiing av rådmann 
* tiltak som medfører pengebruk over budsjett (fleire stillingar, auka rammer lønnsforhandlingar). 
Desse sakene ligg til kommunestyret eller formannskapet. 

Vurdering 
I tråd med ny kommunelov og dagens delegeringsreglement føreslår rådmannen å dele 
personalplanen i to delar. Del 1 Arbeidsgjevarpolitikk vert vurdert som overordna retningslinjer på 
personalområdet, og lagt fram til politisk behandling. Del 2 Personalreglement vert vurdert som ein 
del av det løpande personalansvaret, og vert difor føreslått lagt til rådmannen etter drøfting med dei 
hovudtillitsvalde. 

Del 1 Arbeidsgjevarpolitikk seier både noko om kva verdiar Fedje kommune skal leggje til grunn og 
styrke som arbeidsgjevar, kva mål me har for arbeidspolitikken og kva overordna tiltak me skal nytte 
for å nå dei måla. Ein kan diskutere om sjølve tiltaka høyrer til overordna retningslinjer eller løpande 
personalansvar, men sidan dei er såpass generelle, har me har vald å ta det med i den overordna 
delen. Då er det også rom for kommunestyret å leggje inn konkrete tiltak, om dei ønskjer det. 
Arbeidsgjevarpolitikkdelen skal gje generelle og langsiktige mål, som einingane også skal nytte når 
dei planlegg drifta gjennom budsjett, økonomiplanar og andre einingsplanar. 

Del 2 Personalreglement seier noko om Fedje kommune si praktisering av personalpolitikken innafor 
det rammeverket som lov, sentralt avtaleverk og den lokale arbeidsgjevarpolitikken (del 1) gjev. Eit 
eksempel kan vere ferie. Ferie er regulert nøye i ferieloven og i hovudtariffavtalen – men vår lokale 
regel om at me hovudsakleg ikkje betalar ut avtalefesta ferie, står i personalreglementdelen. 

https://www.youtube.com/watch?v=ZExw8lsJQyg&feature=youtu.be


 
 

Utdanningsforbundet og Fagforbundet har levert merknad om at dei meiner del 2 også må verte 
behandla politisk. Utdanningsforbundet skriv at ei todeling gjev kommunedirektøren meir makt enn 
kommuneloven seier. Det er rådmannen ikkje einig i, og meiner dette ikkje er i tråd med KS’ si tolking 
av lova. KS seier at forarbeidet til den nye paragrafen handlar om å sette rådmannen i stand til å leie 
administrasjonen. Det inneber at rådmannen må ha eit visst handlingsrom for å kunne utøve det 
løpande personalansvaret.  

Fagforbundet skriv at dei ikkje ønskjer todeling av personalplanen fordi kommunestyret skal ha 
innsyn i kva som skjer og ha noko å seie i arbeidsgjevarpolitikken. Spørsmålet vert då kva ein 
vudrerer som overordna mål og tiltak i arbeidsgjevarpolitikken, og kva som vurdert som meir 
administrative spørsmål. Ved ei todeling, meiner rådmannen det er det både rom og høve for 
kommunestyret å leggje inn overordna tiltak, mål og verdiar som rådmannen skal styre etter i del 1. 
Del 2 skal praktiserast innanfor dei rammene som lov, avtaleverk og del 1 gjev. 

Sidan del 2 famnar over mange tema og element, er det vanskeleg å vere kategorisk om dette. Når 
det gjeld punkta om tenestereiser, ferie, prosess arbeidsmiljøkonflikter og liknande, meiner me at dei 
klart er ein del av det løpande personalansvaret. Når det gjeld t.d. permisjonsreglement, livsfasetiltak 
og lønnspolitiske retningslinjer, ser me at svaret ikkje er like klart. Ei løysing kan evt. vere å ta desse 
punkta ut som eige reglement/planar, som vert politisk behandla. Ulempa er at me då får fleire 
dokument. 

Etter rådmannen si vurdering er den beste løysinga at heile del 2 ligg til rådmannen si avgjerd etter 
drøftingar med dei hovudtillitsvalde av følgjande grunnar: 
- Heile del 2 er ei oppsummering av korleis praksisen har utvikla seg gjennom åra, i samråd med 
tillitsvalde, leiarar og andre. Den vert påverka av kva me gjer her lokalt, men også mykje av kva som 
skjer innafor personalområdet i offentleg sektor generelt. Det er difor vanskeleg å sjå dette som 
«overordna retningslinjer på personalområdet» eller prinsipielle avgjerder. Me ser likevel at det kan 
verte aktuelt å heve enkelte spørsmål til kommunestyret etter kvart, t.d. om ein arbeider fram ein 
større lønnspolitisk plan. Det vil i så fall måtte kome i tillegg til personalplanen. 
- Lov, rett og praksis nasjonalt endrar seg raskt på alle desse områda. Når del 2 ligg til rådmannen, vil 
kommunen – etter drøfting med hovudtillitsvalde – kunne ha ein oppdatert personalplan til ei kvar 
tid. Det gjer at kommunestyret kan konsentrere seg om dei overordna måla og dei lange linjene i 
arbeidsgjevarpolitikken. 

Når det gjeld innhaldet i del 1 Arbeidsgjevarpolitikk, er det semje mellom partane på alle punkt. E-
læring har kome inn som nytt tiltak, og nokre tiltak er teke vekk. Oppsummeringa av rollene i 
arbeidsgjevarpolitikken tydeleggjer dei nye rollene/ansvara i tråd med ny kommunelov. 

Kommunen har eit godt og jamnleg samarbeid med alle dei hovudtillitsvalde. Samarbeidsordningane 
er beskrive i «Oppsummering av tillitsvaldordninga i Fedje kommune 2017», som er eit vedlegg til 
personalreglementet (del 2). I drøftinga av del 2 var det semje om dei fleste punkt. Diskusjonane 
gjaldt hovudsakleg punkta følgje av born til tannlege, betaling av tenestereiser og 
velferdspermisjonar. Del 2 personalreglement ligg ved saka til informasjon. 

Folkehelse – eit godt samarbeid og arbeidsmiljø er viktig for folkehelsa hjå Fedje sin største 
arbeidsgjevar. 
Miljø – ikkje aktuelt 
Økonomi – revisjonen av personalplan for Fedje kommune inneber ingen auka utgifter pr. i dag 

 



 
 

Konklusjon 
Verdiane, måla og tiltaka i personalplanen vert i all hovudsak vidareført. Det er semje mellom 
partane om innhaldet. I tråd med ny kommunelov vert del 1 Arbeidsgjevarpolitikk med dette lagt 
fram til politisk behandling. Del 2 Personalreglement vert lagt fram til orientering. 
 

 
 

Forslag til vedtak: 
Personalplan for Fedje kommune del 1 Arbeidsgjevarpolitikk vert vedteke slik den ligg føre. Del 2 
Personalreglement vert lagt til rådmannen, jf. kommunelova §13-1. 

 
 

Formannskapet - 051/20 
 

F - behandling: 
Kamilla Karlsen bad om å få sin habilitet vurdert sidan ho hadde drøfta Personalplanen som tillitsvald 
gjennom fleire år. Ho gjekk ut av møtet, og vara Gidske Borge kom inn i staden for Karlsen. 
Formannskapen vurderte ikkje Karlsen som ugild, og ho kom tilbake i møtet for å behandle saka. 
Samrøystes vedteke. 
 
Felles endringsframlegg: 
Saka vert utsett. Formannskapen ber rådmannen ha ein prosess med dei tillitsvalde og kome tilbake 
med ei konkret vurdering om kva deler av del 2 som vert vurdert som overordna retningslinjer og kva 
som er løpande arbeidsgjevaransvar. 
 

F - vedtak: 
Saka vert utsett. Formannskapen ber rådmannen ha ein prosess med dei tillitsvalde og kome tilbake 
med ei konkret vurdering om kva deler av del 2 som vert vurdert som overordna retningslinjer og kva 
som er løpande arbeidsgjevaransvar. 
 
Samrøystes vedteke. 
 
 
 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson  

Søknad om støtte frå dugnadsfondet 
 
 
Vedlegg: 
Søknad om dugnadsmidlar 
 

Saksutgreiing: 
Bakgrunn 
Kommunestyret oppretta eit dugnadsfond i budsjettet 2020 på kroner 50 000. Dette er første søknad 
me har fått til fondet.  

Vedtaket var slik: 

DUGNADSFOND Det vert oppretta eit dugnadsfond på kr 50.000. Dekning / finansiering er reduksjon 
av overføring til investering. Tildelingar vert avgjort av formannskapen etter søknad. Ein skal 
informere om fondet på heimesida til Fedje kommune. Ein kan dele ut midlar til eldsjelar, grupper, 
lag som ynskjer å oppgradere eller restaurere nærmiljøanlegg, tursti, leikeplassar, og anna. Arbeidet 
skal vere dugnadsbasert medan fondet vert nytta til å dekke materialutgifter. Det vert i 2020 sett av 
50.000, og eventuelt unytta midlar vert overført til 2021 

Vurdering 
Kommunestyret ønskte at denne vurderinga skal ligge direkte til formannskap. 

Konklusjon 
Ingen framlegg til vedtak frå rådmannen. 

 

Forslag til vedtak: 
Ingen framlegg til vedtak. 

 

Formannskapet - 052/20 
 

F - behandling: 
Felles framlegg til vedtak, foreslått av Kamilla Bjerkholt Karlsen, Arbeiderpartiet 
Banda Wizzwazz og Honeytrap får støtte i tråd med søknad 
 
Hans Erik Waage bad om å få sin habilitet vurdert sidan han er med i eit av banda som søkjer støtte. 
Han gjekk ut av møtet, og vara Gidske Borge kom inn i staden for Waage. Formannskapen vurderte 
Waage som ugild. Samrøystes vedteke. Borge var med og behandla saka.  
 



 
 

Det vart stilt spørsmål til at Dagrun Gunnarson stod som saksbehandlar i saka, då Jan Torry Sande var 
søkjar (sidan dei er gift). Dette var ein feil, men ikkje relevant for saka sidan rådmannen ikkje har 
kome med nokon saksutgreiing eller vedtaksframlegg. Formannskapen bestemte seg for å behandle 
saka likevel. 
 

F - vedtak: 
Banda Wizzwazz og Honeytrap får støtte i tråd med søknad.  
 
Samrøystes vedteke. 

 
 
 
 
  



 
 

Sakspapir 
Sakshandsamar Arkiv ArkivsakID 

Kim Andre Vangberg FE-090, FA-H06 

Kommunestyret PS  

008/20 
 

Eldrerådet PS 10.06.2020 

 
Førebels plassering av hjartestartar 
 
 

Saksutgreiing: 
Bakgrunn 
Fedje kommune fekk hjartestartar i gåve frå Sparebanken Vest. Det er i dag  fleire hjartestartarer på 
Fedje. Kommunen har hjartestartar i idrettshallen, legetenesta og sjukeheimen. I tillegg til 
kommunen har Fedje landhandleri AS, Ferga Fedjebjørnen og Fab.8  hjartestartar.  

I noverande utgreiing er det to aktuelle plasseringar av ny hjartestartar. Det er i redningsbilen og på 
Matkroken AS.  

Alternativ 1: Redningsbilen 

Redningsbilen er tilknytta akutthjelparane. Status til akutthjelparane og redningsbilen per mai 2020:  

1) Me manglar eit lovverk og føresegner som seier noko om rettstryggleik for pasient og akutthjelpar  

2) Me manglar retningslinjar for kva ein akutthjelpar treng av opplæring og kva ein skal kunne av 
behandling  

3) Me manglar oversikt på kva ein treng av utstyr  

Ein rettleiar for dette er no på høyring, og sidan fleire sentrale aktørar har motsegner, vil det truleg 
ta tid før den er vedteken. Hovudoppgåva til akutthjelparane har vorte diskutert i ulike fora, og i 
framlegget frå Helsedirektoratet til rettleiar vert det presisert at dei i hovudsak skal verte utkalla ved 
tidskritiske situasjonar der det står om fare for tap av liv og helse og der det er avstand til lege og 
eller ambulanse.  

Akutthjelparane på Fedje er dei same som frivillig mannskap i brannvernet. Det er ikkje lagt inn noko 
i arbeidsavtalen som gjer at dei kan nyttast som akutthjelparar eller kva dette inneber. 

Alternativ 2: 

Matkroken AS er ein sentral plass plass på Fedje. Her samlast mykje folk på grunn av at dette er 
einaste matbutikken på Fedje. Matkroken AS har opplevd situasjonar der hjartestartar hadde vore 
naudsynt.  



 
 

 

 

Vurdering: 

Me vurderar at me treng meir utgreiing og avklaringar før ein kan ta stilling til plassering av 
hjartestartar i redningsbilen. Det er til dømes viktig å sjå på kvar grensa mellom Helse Bergen sitt 
ansvar, Norhordland legevakt sitt ansvar og Fedje kommune sitt ansvar når det gjeld akutthjelp? 
Kommunen har eit sjølvstendig ansvar for å sikre akutthjelp til innbyggjarane inntil ambulanse eller 
ambulansehelikopter kan ta over. Kan ambulanse nå fram i tide jfr tilstand, så skal ambulanse ta 
oppdraget. Akutthjelparane skal primært rykke ut i påvente av anna personell i den akuttmedisinske 
fasa 

Me har difor vurdert at ein ynskjer å vente på varig plassering av hjartestartar til Fedje kommune har 
gjennomført utgreiing og avklaring knytt til akutthjelparane. Det må vurderast om ein har behov for å 
vente på til det føreligg ein nasjonal rettleiar for akutthjelparane. 

Me meinar difor at det er hensiktsmessig å avvente utplassering i redningsbil til me har fått avklart 
alle desse forholda. Samtidig synes me at hjartestarten bør kome til nytte så snart som mogeleg. 
Derfor meinar me at det er hensiktsmessig å tilby Matkroken AS å låna hjartestartaren som ein 
midlertidig løysing. Dette fordi me meinar det er viktig at hjartestartar er plassert og kan nyttast ved 
akutt behov i påvente av vidare utgreiing. Det har tidligare vore eit behov for hjartestartar på 
Matkroken. Butikken har i utgreiinga sagt seg positiv til å ha hjartestartar og ta ansvar for denne. Det 
er viktig at hjartestartar vert tilgjengleg så snart som mogleg. 

Konklusjon: 

Ved hjartestans er tidsfaktoren 5 til 7 minuttar, og noko meir om ein har starta med gjenoppliving. 
Det er i slike situasjonar heilt naudsynt med rask tilgong til hjartestartar. Det er vurdert at me 
avventar varig plassering av ny hjartestartar. Det er viktig at ny hjartestartar vert mellombels plassert 
i påvente av vidare utgreiing og avklaringar når det gjeld akutthjelparane. Difor er konklusjon ut frå ei 
heilskapleg vurdering at hjartestartar plasserast mellombels hos Matkroken. Mellombels plassering 
vert ut 2020.  

Fedje kommune ved kommuneoverlege vil gje naudsynt opplæring i bruk av hjartestartar.  

 
 

Forslag til vedtak: 
Fedje kommune låner Matkroken AS hjartestartar førebels ut 2020. Fedje kommune gjev tilbod til 
tilsette i butikken om opplæring ved behov. 

 
 

Formannskapet - 053/20 
 

F - behandling: 
Endringsforslag, foreslått av Bjørn Solbakk, Framstegspartiet 
Hjartestartar som Fedje Kommune har fått i gåve frå Sparebanken, meiner me i FrP 



 
 

bør plasserast i kommunale bygg, og tenker barnehagen kan vere ett godt alternativ. Her er det 
mange personer som henter/ bringer barn , personale som jobber, og garderobe i forbindelse med 
fotballbane der det ofte er stor aktivitet og mykje folk. Opplæring av bruk av hjartestartar gis til 
personell i barnehagen og trenere for fotballgruppa. 
 

 
Endringsforslag, foreslått av Hans Erik Waage, Arbeiderpartiet 
Hjartestartar Fedje Kommune har fått i gåve frå Sparebanken Vest, meinar Fedje Arbeiderparti skal 
være tilgjengeleg for alle 24 timar i døgnet. Denne bør plasserast utandørs i et fastmontert skap med 
alarm. 
Plassering kan til dømes være i Kalvedalen i nærleiken av bårebil/brannbil. 

 
Felles endringsframlegg: 
Hjartestartar Fedje Kommune har fått i gåve frå Sparebanken Vest skal vere tilgjengeleg for alle 24 
timar i døgnet. Denne bør verte plassert utandørs i eit fastmontert skap med alarm. 
Plassering skal vere på utsida av barnehagen. Opplæring av bruk av hjartestartar vert gjeve til 
personell i barnehagen.  
 

F - vedtak: 
Hjartestartar Fedje Kommune har fått i gåve frå Sparebanken Vest skal vere tilgjengeleg for alle 24 
timar i døgnet. Denne bør verte plassert utandørs i eit fastmontert skap med alarm. 
Plassering skal vere på utsida av barnehagen. Opplæring av bruk av hjartestartar vert gjeve til 
personell i barnehagen.  
 
Samrøystes vedteke. 
 
 
 
 
 
  



 
 

Sakspapir 
Sakshandsamar Arkiv ArkivsakID 

Stian Herøy FE-033 

Saksnr Utval Type Dato 

054/20 

Kommunestyret PS  

 
Møteplan for formannskap og kommunestyre haust 2020 
 
 

Saksutgreiing: 
Bakgrunn 
Kommunestyret vedtek møteplan kvart halvår. 

Vurdering 
Føresetnader for framlegget til møteplan våren 2020: 
Formannskapsmøte er tysdager kl.17.15, kommunestyremøte er torsdager kl.18.30. 

For å sleppa så lang tid mellom møte, har eg føreslege tysdagar til formannskap og torsdagar til 
kommunestyret med unnatak av kommunestyremøtet som er satt opp onsdag 9. september. 
Revidert budsjett må verte godkjent innan 15. september. Til budsjett er det krav om minst 14 dagar 
mellom formannskap og kommunestyret. Omsyn til haustferie er tatt. Då blir datoane som følgjer i 
vedtaksframlegget. 

 

Forslag til vedtak: 
Møteplan for haust 2020 vert som følgjer: 
Formannskap: 1. september,13. oktober, 24. og 26. november kl 17.15 
Kommunestyret: 9. september, 22. oktober, 10. desember kl.18.30 

 

Formannskapet - 054/20 
 

F - behandling: 
 
 

F - vedtak: 
Møteplan for haust 2020 vert som følgjer: 
Formannskap: 1. september, 13. oktober, 24. og 26. november kl 17.15 
Kommunestyret: 9. september, 22. oktober, 10. desember kl.18.30 

Samrøystes vedteke. 

 
 
  



 
 

Sakspapir 
Sakshandsamar Arkiv ArkivsakID 

Dagrun Gunnarson FE-033 

Saksnr Utval Type Dato 

055/20 

Eventuelt formannskapet 04.06.20 
 
 

Saksutgreiing: 
 
 
 

Forslag til vedtak: 
 
 
 

Formannskapet - 055/20 
 

F - behandling: 
Bjørn Solbakk (Frp) stilte spørsmål om status på fylkesvegutbetringa på Fedje. Ordførar kjem tilbake 
til saka. 
 
Bjørn Solbakk (Frp) la fram forslag til oppfølging av arbeidsgruppene. Ha bad om at framlegget vert 
lagt fram for kommunestyret.  
 
Rådmannen orienterte om følgjande saker: 
- Legetenesta i framtida. Helse- og omsorgssjefen er i gong med å sjå på ulike moglegheiter for 
framtida, bl.a. modellen Solund har vald. Plan om studietur 2. el. 3. september for formannskapen og 
nokre frå administrasjonen. 
- Sommaravvikling av legetenesta er utfordrande pga. Koronatiltak. Vert jobba med. 
 
Hans Erik Waage (Ap) informerte om at Buksèr og Berging har inngått avtale om beredskap med 
Fjord1. 
 

F - vedtak: 
Ingen vedtak under eventuelt. 

